
ආර්ථික යුක්තිය සඳහා ස්ත්‍රීවාදී එකමුතුවේ 2025 අයවැය පිළිබඳ මූලික නිරීක්ෂණ

IMF විසින් පනවා ඇති සීමාවන් පිළිබිඹු කරන මෙම අයවැය ආර්ථික අර්බුදයේ මුල සිට අප අත්විඳින ලද පෙර
පැවති කප්පාදු අයවැයවලින් අපගමනය නොවේ. වෙන් කර ඇති වියදම්වලින් අඩක් ණය පොළී ගෙවීම සඳහා වන
අතර රාජ්‍ය ආයෝජන සඳහා වෙන් කර ඇති මුදල ඉතා සුළු අගයකි.

අයවැය ප්‍රකාශයෙන් 'අස්වැසුම' හි වැඩිවීමක් පෙන්නුම් කළද එය තවමත් IMF විසින් ලබා දෙන ලද 0.6 GDP
පරාමිතිය තුළ පවතින අතර එය ප්‍රමාණවත් නොවන බව අප නැවත නැවතත් අවධාරණය කර ඇත. පසුගිය වසර
කිහිපය තුළ දරිද්‍රතාවයෙන් පෙළෙන නිවෙස්වල නොවෙනස්ව පවතින ඉහළ මට්ටමේ ආහාර අනාරක්ෂිතභාවය  සහ
වෙනත් තත්වයන් හේතු කොට ගෙන සාර්ව සමාජ ආරක්ෂණය තවදුරටත් අපගේ අඛණ්ඩ ඉල්ලීම වනු ඇත. 

නිශ්චිතවම, අවුරුදු 5 ට අඩු දරුවන් අතර අඩු බර උපත් සහ දුබලතාවය වැඩි වීමක් දිගින් දිගටම නිරීක්ෂණය වන
තත්වයක ගැබිණි මව්වරුන්ගේ පෝෂණය සඳහා අයවැය ප්‍රතිපාදන අඩු කිරීම ගැටළුකාරීය. නව ජන්ම මරණ, ළදරු
මරණ සහ අවුරුදු පහට අඩු මරණ අනුපාතිකය භයානක ලෙස ඉහළ ගොස් ඇත. මෙම විශේෂිත අර්බුදකාරී
තත්වයන්ට ඉදිරියේදී අප තවදුරටත් අවධානය යොමු කිරීමට බලාපොරොත්තු වනු ඇත. 

කෝවිඩ් සහ ආර්ථික අර්බුදය හේතුවෙන් ශ්‍රී ලංකාවේ ජනතාව මුහුණ දෙන අතිවිශාල දරිද්‍රතාවය හමුවේ මහපොළ
ශිෂ්‍යත්ව ගෙවීම්වල අගය ඉහළ යාම නිසැකවම ඉක්මන් සහනයක් ලබා දෙනු ඇත. එනමුදු, පෙර පැවති ආණ්ඩු
විසින් ශක්තිමත් කරන ලද දිළිඳු-විරෝධී ආර්ථික ප්‍රතිපත්ති අඛණ්ඩව පවත්වාගෙන යන අතරේ උක්ත ක්‍රියාමාර්ග
මෙම ආණ්ඩුවට වාසිදායක හුදු ප්‍රචාරණ මෙවලමක් බවට පත් නොකිරීමටද වග බලා ගත යුතුය. 

ආර්ථීක යුක්තිය සඳහා ස්ත්‍රීවාදී එකමුතුව ලෙස අප විශ්වාස කරන්නේ IMF සමඟ නැවත සාකච්ඡා කිරීමට රජය
කඩිනම් පියවර නොගන්නා තාක් 'පොහොසත් රටක් ලස්සන ජීවිතයක්' උද්‍යෝග පාඨයකට පමණක් සීමා වන බව
අතර එය ශ්‍රී ලාංකීය ජනතාවගේ යථාර්ථයක් බවට පත් නොවන බවයි. ආර්ථික අර්බුදයෙන් ඇති වී තිබෙන දුක්
වේදනාවන්ගෙන් ශ්‍රී ලාංකීය ජනතාව සැබෑ ලෙසටම මුදවා ගැනීමට නම් ඉහත ක්‍රියාමාර්ගය අත්‍යවශ්‍ය පූර්ව
කොන්දේසියකි.

ආර්ථික යුක්තිය වෙනුවෙන් ස්ත්‍රීවාදී එකමුතුව යනු ශ්‍රී ලංකාවේ වර්තමාන ආර්ථිකය තුළ ඔවුන් සමඟ වැඩකරන ප්‍රජාවන්ගේ සැබෑම අත්දැකීම් මත
පදනම්ව ප්‍රතිපත්ති නිර්දේශ වටහා ගැනීමට, විශ්ලේෂණය කිරීමට සහ ප්‍රකාශ කිරීමට රටේ සියළු ප්‍රදේශවලින් 2022 අප්‍රේල් මස දී එක් වූ ස්ත්‍රීවාදී

ආර්ථික විද්‍යාඥයන්, උගතුන්, ක්‍රියාකාරීන්, විශ්වවිද්‍යාල සිසුන් සහ නීතීඥයන් යන අයගේ එකමුතුවකි. කරුණාකර ඔබේ අදහස් මෙම විද්‍යුත්
තැපැල් ලිපිනයට යොමු කරන්න - feministcollectiveforjustice@gmail.com

2025 පෙබරවාරි 18 වැනිදා


